
Biharamuna

Eztanda uneak baino interesgarriagoak egiten 
zaizkidak ondorenak. Etorri ahalako egoerei 
eskura izandako lanabesen arabera erantzuten 

omen ziok bai gizakiak, baita gizarteak ere. Epe luzera 
utziko dituen kondarrak, Zigor, shock egoera igaro 
eta gero azaleratzen dituk. Onerako eta txarrerako. 
Hala gertatu izan duk historian zehar. Besteren artean, 
gerrak, gatazkak, krisi ekonomikoak eta izurriteak dituk 
horren adibide: haiek izan dituk belaunaldi batzuen 
bizimoduaren sorburu edo ondorio.

Ezerezari nola erantzuten zaion, horra datorren 
hilabeteetarako diagun erronka. Hautsitako gizarte 
hitzarmena nola berrabiarazi. Sonatua izan huken Lehen 
Mundu Gerraren (1914-1918) osteko mendebaldeko 
—eta soilik mendebaldeko— eta bereziki, AEBtako 
gizartearen eztanda hura. Roaring twenties, 20. 
hamarkada zoriontsua guretzat. Zoriontsua... harik 
eta 1929ko cracka, krisi ekonomikoa lehertu zuan arte.

Adibide ezagun hori jarri diat, gizarte egoeren mendi 
suitzarraren erakusle. Beste shock egoera bat bizi (izan) 
diagu guk 2020ko martxoaz geroztik: koronabirusaren 
izurriak sortutakoa. Gure bizimoduan erabateko 
aldaketa eman duk ordutik: gaitz batek neurtu dik 
gure egunerokoa, eta eragina izan dik harremantzeko 
eran, eskubideen alorrean, eta gizartearen ohiko 
funtzionamenduan nahiz antolamenduan. 

Behin argi printzak ikusita, berandu baino lehen  
—hala desio diat, behintzat— heldu beharko zioagu 
etorkizunaren gaiari. Zabaldu beharko diagu eztabaida 
hori. Jendearen zaurgarritasun ekonomikoa, psikologikoa, 
afektiboa horren ageriko geratu den garaietan kontratu 
sozial berri baten beharra diagula iruditzen zaidak. 
2008ko krisiaren osteko austeritateak bat egiten badik 
pandemiak lehendik dituen ondorio mediku, ekonomiko 
nahiz psikologikoekin, akabo geu, eta, bereziki, oraintxe "Eztanda uneak baino interesgarriagoak egiten 

zaizkidak ondorenak". Horrelaxe eman diok hasiera 
hire gogoeta idatziari... eta ur handita joan haiz, 

Biharamunaren 
aje zoragarria

ZIGOR SAIZAR

JON ANDER DE LA HOZ

loratzen ari den belaunaldia. Epe ertain-luzerako 
transformazio politikak sortzeko garaia duk.

Bestalde, bizimoduaren regresioak kezkatzen naik. 
Ni ez nauk nor osasuna bermatzeko beharrezko 
diren neurriak zeintzuk diren esateko. Izan ere, ez 
nauk pandemiaren inguruko eztabaida zientifikoaz 
(eta batzuetan, ezta zientifikoa ere) ari; gizarte 
etenaren ondorena kuadeatzeaz ari nauk. Behin 
izurria akaberara iritsita egingo diagunaz: jada 
horrek kezkatzen naik bereziki. Oinarrizko eskubideen 
murrizketak —beharrezko ala ez, egon direlako—, 
gizarte antolamenduak, harremantzeko era ezberdinek, 
arriskua ditek lehengora ez bueltatzeko. 

Ez behintzat, denentzat. Azken asteetako laxotzeak 
agerian utzi dizkik zenbait egoera. Musukorik 
gabe eta musuka alfonbra gorrietan, musukoarekin 
eta distantzia utziz haiei begirakoak; jan-edanetan 
Santiago Bernabeu estadioko palkoan, edari freskoak 
dastatzen Kontxako Banderan, Ciudad de San 
Sebastian ontzian bata bestearen gainean multzotuta... 
Hori bai, estadioetako eta Pasealeku Berriko zale soilak 
harmailetan, Insalus ur botilatxoa besterik dastatu ezin 
zutela. Murrizketak bai, baina kartara.

Azken adibide horiek egun jakinetakoak dituk, baina 
gehiago kezkatzen naitek egunerokoari lotutakoek. 
Espazio publikoaren azken hilabeteetako erabilera 
nola berregituratuko den, nahieran izandakoa nola 
neurritu daitekeen, baita erakundeei dagokienean 
ere... Hori guztia diagu ikuskizun datozen hilabeteetan.

SALBERAK ITSASKABRARI

itsaso zabalera, epe motz-ertainean gizarte bezala 
izango dizkiagun erronketara. Baina nik, asteburu 
honetakoa, uda guztiko asteburuetan sentitutakoari 
ezin zioat izkin egin, adiskide. 

Eztanda egin baitik gure herriak. Pozaren kresalak 
busti dizkik getaiarron begiak. Bi mila eta seiehun 
herritar sentimendu bakarrean batu dizkik kolore batek, 
marroiak. Herri arrantzale baten esentzian dagoen 
kirol baten jiran elkartu gaituk guztiok harro: arrauna. 

Begiratzen nian eskubita, begiratzen nian 
ezkerretara... eta jendearen begietan dirdira ikusten 
nian, aurpegian irribarre zabala, saltoak, besarkadak, 
bostekoak, musuak, lepotik heldutako lagun-kuadrillak, 
umeak, aiton-amonak, gazteak, gurasoak, guraso ez 
direnak...

Ondorenak. Une hauek ere ondorenak dituk: duela 
bospasei urte bateletan, trainerilletan herriko kuadrilla 
batekin egindako lanaren ondorenak. Infantiletan eta 
gazte mailan harrobia ondo zaindu eta landutakoaren 
ondorenak. Edo egunero-egunero, urtez urte, altxerriaren 
inguruan dagoen elkartean lanean aritzen diren getaiar 
batzuen borondatezko lanaren ondorenak. Eta nola 
ez, getaiar hauek elkarteari eskaintzen dioten denbora 
eman ahal izateko, hauen emazte eta neska-lagunek 
hartzen dizkiaten arduren ondorenak.

Baina hemendik aurrera eztanda honek utziko dizkian 
ondorenetan jarrita zaukaat burua. Ametsak betetzen 
direnean, amets berriak egitea duk onena. Amesten 
diat, gure arbasoek utzitako ondarean oinarrituta, 
haur eta gazteei herriaren izaeraren transmisioan 
lagunduko diegula. Arrantza zein arraun egitea 
elkarrekin eta elkarrentzako egiten diren jarduerak 
direla barneratuta, getaiarrok elkartuta guretzat 
onuragarriak diren proiektuetan lanean arituko garela 
amesten diat. Hire tostakideei begiratuta, hiri, Izarori, 
Usoari, Maialeni... egungo umeen erreferente bihurtuko 
zaretela eta urrian hainbat eta hainbat gazte hurbilduko 
direla altxerrira. Eta laster batean, emakumezkoen 
triñeua, gizonezkoenarekin batera, uretan ikusiko 
diagula. Hori ere amesten diat. Baina erreferenterik 
garrantzitsuenak, egunero musutruk besteentzako 
lanean aritzen diren elkartekideak, beste askorentzat 
ispilu izan eta auzolanera getaiar gehiago animatuko 
diren itxaropena diat. Esperantza.

Esperantza eta ametsak. Ametsak eta esperantza. 
Esperantza oe, esperantza oe!

JOXI ERAUSKIN

Jende normala

Sally Rooneyren lana. Irlandan, 1991n jaiotako 
neska gazte honek bi eleberri arrakastatsu idatzi 
ditu dagoeneko, eta aipatzen dizuedana Booker 
sarietarako hautagai izan zen. Unibertsitate 
giroan sortzen den amodiozko istorio sutsuaz eta 
ezkutukoaz ari da; behin eta berriz, gaizki ulertuak 
medio, huts egiten duen harremanaz.

Protagonistek irlandar mendebaldeko baserri-giroan 
hasten dute harremana; aurrena institutuan eta, 
ondoren, Dublinen jarraitzen dute, unibertsitatean. 
Historia berezia da Mariannek eta Conellek biziko 
dutena. Beraien arteko gizarte-maila ezberdinak 
eta bizi diren tokitik ateratzeak harreman konplexu 
bat sorraraziko die. Horrezaz gain, familia-giro 
zailak bizi izandakoak dira biak: Marianne 
familian tratu txarrak jasotako neska da eta Conell 
ama gazte ezkongabe batek hazitako mutila, 
Mariannen etxean lana egiten duena. Baina horrek 
ez die galarazten maitemintzea eta, beren arteko 
desberdintasunei aurre eginez, elkarrekin egoten 
saiatzea.

Jende normala bai gazteek bai helduek gozatzeko 
moduko nobela da, zalantzarik gabe.

KULTURAREN TXOKOASALBERAK ITSASKABRARI

Dezente irakurri izan dut Euskal Herriko zein 
nazioarteko gatazka desberdinen inguruan, asko 
arduratzen nauten gaiak izaki. Baina urteak joan 
eta etorri, badira bi gertaera —injustizia— arreta 
berezia eman izan didatenak. Hain justu, irailaren 
hasieran gertatuak bata zein bestea, urte zein leku 
desberdinetan izan arren.

Oraina ulertzeko (eta hartara, etorkizuna hobetzeko) 
ezinbestekoa izaten da iragana ezagutzea. Eta sarri 
pentsatu izan dut iraganeko gertaera batzuk beste 
era batera jazo izan balira, egungo errealitatea 
ere desberdina izango zatekeela... Inoiz ezingo 
dugu jakin hori ziurtasunez, eta, agian, horrexegatik 
mugitu izan didate barrua hainbeste ondorengo bi 
gertakariek:

Salvador Allende 1973-09-11
Txileko zein mundu mailako erreferente nagusietako 
bat da 1970-1973 artean bertako presidente 
izandakoa. Justizia soziala eta gizarte hobeago bat 
lortzeko egin  zuen dena. Ia 20 urtez Txile osoa trenez 
zeharkatu eta herritarrekin egon eta euren arazoak 
ezagutu ostean, 1970ean hauteskundeak irabazi eta 
presidente izendatu zuten, Unidad Popular koalizio 
ezkertiarraren baitan. 

Bere helburua argia zen: herrialdearen eraldaketa 
sozialista gauzatzea, baina soilik bide baketsuak 
eta demokratikoak erabiliz eta estatuko instituzioak 
errespetatuz. Herri oso bat zuen, ilusioz gainezka, 
berarekin (¡Allende! ¡Allende! ¡El pueblo te defiende! 
leloarekin). Une hartan (ere), pobrezia eta gizarte 
desberdintasun handiak nagusi baitziren Txilen, Hego 
hemisferioko herrialde ia guztietan bezala.

Hala, lehen egunetik hasi zen hauteskunde-programa 
gauzatzen eta emandako hitza betetzen, ordura arte 
pribilegiatu gutxi batzuk izan zuten boterea herritar 

guztiei zabalduz. Herritarren beharretan oinarritutako 
Gobernua, eta herriaren antolaketa eta parte hartzea: 
horixe zen bidea guztien duintasuna lortzeko. 
Horretarako ezinbestekoa zen herrialdeko baliabide 
naturalen jabetza eta kontrola herrialde berak izatea, 
ez kanpoko multinazional handiek.

Horrek berehala eragin zizkion etsaiak: bereziki 
Ameriketako Estatu Batuak (AEB). Gerra Hotzaren 
garaiak ziren, eta Allenderen bidea erabat arriskutsua 
zen estatubatuarren interesentzat: sozialismoa eraiki 
nahi zuen Allendek, baina armarik edota gerrarik 
gabe. Hori ondo atera eta Ameriketako herrialde 
gehiagok bide berdina jarraituz gero, zer gertatuko 
litzatekeen? AEBk lehen unetik oso argi zuen hori 
ekidin behar zuela, eta horretarako edozein medio 
erabiltzeko prest zegoela. 

Horrela, 1973ko iraileko estatu kolpe militarra antolatu 
eta finantzatu zuen AEBk, irailaren 11n Allende erail 
eta Pinochet jeneralaren diktadurari bide emanez 
eta Txileko aldaketa ez ezik, kontinente osora zabal 
zitekeena "moztuz". Handik aurrerakoa jakina da: 
3.000 hildako eta desagertu, 40.000 biktima, 
erbestea, kontzentrazio esparruak, torturak... 

Askotan galdetzen dut zer gertatuko zatekeen estatu 
kolpe hura egon ez balitz. Argi dago orduan, eta 
orain, sozialismoa eraikitzeko Allenderen bidea erabat 
baliagarria dela. Indarkeria, beste batzuk jarri zuten 
(eta jartzen dute). Bere azken hitzetan esan zuen 
bezala, "la historia no se detiene ni con la represión 
ni con el crimen. Mucho más temprano que tarde, 
se abrirán las grandes alamedas para construir una 
sociedad libre y mejor".

Yoyes 1986-09-10
Sarri ez da erraza izaten norbere herrian (Euskal 
Herria, gure kasuan) gertatutako gai batzuei buruz 

Allende 1973/Yoyes 1986

AITOR IRIGOIEN

IRITZIA

hitz egitea, baina horrek ez du esan nahi ez denik 
beharrezkoa. Horietako bat da Yoyesen erailketarena.

Frankismo garaiko Goierrin hazi zen Yoyes, eta 
frankismoari aurre egiteko eta askatasunaren aldeko 
borrokan sartu zen, ETA erakundean, 1972an. 
Hurrengo urtean, 1973an, 19 urte soilik zituela, Ipar 
Euskal Herrira ihes egin behar izan zuen, polizia 
jazarpena medio. Handik Mexikora erbesteratu zen 
1980an, eta Parisen denboraldi labur bat egin ostean, 
azkenean Gipuzkoara itzuli 1985ean. ETA erakundeak 
berak erail zuen handik urtebetera, 1986ko irailaren 
10ean, Ordizian. 32 urte soilik zituen.

Bide horretan, ETA erakundeko zuzendaritza politikora 
iritsi zen lehen emakumea izan zen. 1979an, 
ordea, erakundea hartzen ari zen bidearekin ados 
ez zegoenez, ETAko militante izateari utzi zion, eta 
Mexikora joan zen. 

7 urtez militatu zuen ETAn. 12 urtez egon zen 
erbestean ihes eginda. Bere gaztaroko urterik onenak 
eman zituen borrokan edota ihesean. Eta bere herrira 
itzuli, bere bizitza egin, bere familiarekin egon, eta 
semea bere sorterrian hezi nahi zuelako itzuli zen 
1985ean. 1977ko Amnistia Legeari helduta bueltatu 
ahal izan zen, beste hainbat militante bezala, 
Espainiako estatuak ez baitzuen zabaldutako auzirik 
bere aurka. Ez zuen erakundeko inor salatu, ez zuen 
berak egindako bidearen inguruko damurik inoiz 
adierazi, ez zen Espainiako gobernuak martxan 
jarritako birgizarteratze programetara atxiki; soilik 
erakundean egindako bere bidea amaitutzat eman 
eta beste erronka batzuei ekin nahi zion. 

Zer dela-eta, orduan, jasan zuen jasandako guztia bere 
itzuleran? Pintaketak (chivata, traidora...), mehatxuak, 
bazterkeria, prentsaren gezurrak (birgizarteratua izan 
zela etengabe errepikatuz)... eta azkenean, bere erailketa 
ETAren partetik, bere 3 urteko semearen aurrean. Zein izan 
zen bere errua? Bere bizitzari buruzko erabakiak berak 
hartzea? Bizi nahi izatea? Benetan bera zela 1986an 
Euskal Herriaren etsairik handienetako bat? Benetan?

"Urte asko pasa dira ordutik", "Garai hartako 
testuinguruan jarri behar da", "Une zailak ziren 
(estatu terrorismoa…)", "Zerbait egingo zuen gaizki"... 
Gisa horretako esaldiak entzun izan ditugu gai hau 
ateratakoan. Niri behintzat ez dit bakar batek ere 
balio. Berak erakundea uzteak erakunde barrukoei 
graziarik ez egitea uler dezaket... baina pertsona hori 
erailtzeraino iristea? Ez du ez hankarik, ez bururik, ez 
orain, ezta 1986an ere. Erabateko hanka-sartzea eta 
injustizia izan zen. Inoiz gertatu behar ez zuen zerbait.

Gobernu  
maskulinizatua

Afganistan. Hegoaldeko Asia eta erdialdeko 
Asiaren bidegurutzea. Menditsua. Hizkuntza 
paxtunera du eta Kabul hiriburu, azken honek 

4.600.000 biztanle inguru ditu.

1996an Afganistango lurralderik gehiena taliban 
fundamentalista islamikoen esku zegoen, eta bost 
urtez erregimen totalitarioa ezarri zuten. Estatubatuar 
inbasioaren bidez talibanak boteretik kendu zituzten, 
baina, hala eta guztiz ere, herrialdearen zati handiak 
kontrolatzen jarraitu zuten talibanek. Hogei urteko 
gerra hasi zen talibanen eta Afganistango Errepublika 
Islamikoaren artean. Aurten, taliban erasoaldiarekin 
eta Kabulen erortzearekin amaitu da gerra. Talibana 
da garaile.

Herrialdeak terrorismo, pobrezia, gosete eta ustelkeria 
altua jasaten du.

Talibanen gobernua emakumerik gabea izango 
da, hainbeste aldiz hitz emandako inklusiotik urrun. 
Irailaren 7an, integristek Afganistan gobernatuko duen 
lantaldearen berri eman zuten eta orduan jakin zen 
integristen parte direnek soilik osatuko dutela gobernua. 
Itxura denez, ez dago neskarik. Hori omen arrazoia.

Hurrengo egunean, Kabulen, emakume talde bat 
kalera atera zen protesta egitera talibanek iragarritako 
kabinetearen aurka, eta bide batez, Afganistango 
etorkizun politikoan parte hartzeko eskubidea 
aldarrikatzera. Manifestariek "lana, hezkuntza eta 
askatasuna" aldarrikatu zituzten eta "emakumerik 
gabeko kabinete batek porrot" egingo duela 
azpimarratu. Talibanek airera tiro eginez erantzun 
zieten emakumeek gidatutako martxari.

Uxue Alberdi idazleak eta Araiz Mesanza ilustratzaileak 
Hili album ilustratua argitaratu dute. "Hiltzearen ideiaren 
inguruko burutazio, pentsamendu eta, batez ere, 
galderekin osatutako album ilustratu bat da", azaldu zuen 
Alberdik, eta gaineratu, heriotzari buruzko galderak 
izan dituela abiapuntu, berak txikitan egindakoak, bere 
seme-alabenak edo lagun zein haien seme-alabenak. 

"Segituan argitu zigun ez zela heriotzari buruzko liburu 
bat, hiltzeari buruz baizik. Ez zela doluari buruzko lan 
bat, dolua bizitzeko, pentsatzeko edo arintzeko liburua 
baizik", laburbildu zuen Antxiñe Mendizabal editoreak.  

Protagonista nagusi batek eta bere panpinak osatzen 
dute kontakizuna, Alberdik xehatu zuenez. Hala ere, 
"batzuetan, panpina protagonistaren ordezkoa da, 
ispilua, laguna, alter egoa; eta solasaldi isil horren 
bitartez, pentsaezina eta iristezina dirudien errealitate 
batera inguratzen dira". 

"Hili" album ilustratua argitaratu du Uxue Alberdik

Uxue Alberdi Hili lanaren aurkezpenean. / Argazkia: Elkar.

Berdintasun galdetegia betetzeko epea luzatu dute

Getariako emakumeen eta gizonen berdintasun 
planean ahalik eta ikuspegi zabalena jasotzeko, 
galdetegia banatu zuen udalak etxez etxe duela 
egun batzuk. Dokumentuan bertan irailaren 30era 
arte bete zitekeela jartzen badu ere, epea luzatu dute 
eta urriaren 8ra arte egin daiteke. Paperekoaz gain, 
online bertsioa ere badago.

Bestalde, azken urtean bazterrean utzi behar izandako 
egitasmoetako bati heldu dio udalak berriro, adineko 
herritarren egoera ezagutzeko ikerketari, hain zuzen 
ere. 

Helburu horretan, urritik abendura, Maddalen Iraola 
Gizarte Zerbitzuetako langilea 70 urtetik gorako 
herritarrekin elkartuko da haien bizimoduaren berri 
jakiteko. "Beraien bizi baldintzak ezagutzeko eta 
udalak dituen laguntza ezberdinetara bideratzeko", 
elkarrizketak egingo ditu haiekin. Telefonoz deituko die 
lehenik, beraiekin hitzordua zehazteko. Gero, beraien 
etxeetara joango da, "behar bezala akreditatuta". Ane Loidi, Berdintasun zinegotzia, eta Maddalen Iraola, Gizarte Zerbitzuetako langilea.

Getariako Udala

KLIK BATEAN

Irailean egindako udalbatzarrean 2022ko ordenantza 
fiskalak izan dituzte hizpide. EH Bildukoen aldeko 
botoekin, onartuta geratu dira behin-behinean. EAJ 
abstenitu egin da, orain martxan dagoen helegite 
epean negoziatu eta hobekuntzak lortzeko asmotan. 

Onartutakoaren arabera, udal tasa gehienak %1,5 
igoko dira. Ohiko bizileku ez diren etxebizitzek 
ondasun higiezinen zergaren %50eko karga izango 
dute, eta salmenten kasuan, hiri lurren balioaren 
gehikuntza zerga %9ra igoko da. Lurzoru industrialei, 
berriz, %,0,35eko tasa ezarriko zaie. Bestalde, 
ibilgailu hibridoek %15eko hobaria izango dute eta 
gainerakoek, %1,5eko igoera. 

TAO zerbitzuan ere igo egingo dira prezioak: 1,50€ 
balioko du orduak, 12€ egunak, isuna momentuan 
ordaintzeak 20€ eta gerora egiteak, 30€. Beilatokiaren 
eguneko zerbitzua 180€-koa izango da. EH Bilduko ordezkariak ordenantza fiskalen aldeko botoa ematen.

Hamar urtetan eragindakoa aztertu du Balenciagak

Cristobal Balenciaga Museoak bere irekieratik izandako 
inpaktu ekonomikoa, soziokulturala eta ingurumenekoa 
ezagutarazi ditu. EY aholkularitza enpresak egin du 
datu bilketa eta Isabel Beitia ordezkariak jakinarazi 
duenez, "hamar urte hauetan, museoak ekonomian 
48,2 milioi euro eta 321 lanpostu, zuzenekoak zein 
zeharkakoak, sortu ditu. Horrez gain, ekonomiari 14,8 
milioi euroko ekarpena egin dio. Euskal Autonomia 
Erkidegoari, berriz, 6,2 milioi eurokoa; horietatik 4,4 
milioi Gipuzkoari soilik dagozkio". 

Ondarea handitu egin du museoak, bilduma bikoiztu 
eta haren balioa 12 aldiz handitu baitu. Egun, 
jatorrizko 5.559 jantzik eta Balenciagarekin zein 
joskintzarekin lotutako 2.950 objektuk osatzen dute 
bilduma. Bestalde, 11.495 pertsonek hartu dute parte 
prestakuntza programetan. 

"Azterlan hau tresna garrantzitsua da museoaren 
planteamendu estrategikorako", azaldu du Zuriñe 
Abasolo museoko komunikazio arduradunak.

Tasen gehiengoa %1,5 igotzea onartu dute 

Erakundeetako eta Balenciagako ordezkariak aurkezpenean.

KLIK BATEAN

Ilusioa berpiztu da azken asteotan Getarian arraunaren inguruan. 
Herriko taldea mailaz igotzea bada horretarako nahikoa arrazoi; 

garai batean bezala ospatu dute arraunzaleek.

LORPEN HISTORIKOA  
ESPERANTZARENTZAT
Historikoa izan da Getariako Arraun Elkarteak denboraldi honetan  
lortutakoa. Bere ibilbidean lehenengo aldiz, arrauneko maila gorenera, TKE 
Ligara, jauzi egitea lortu du. Lau bider sailkatu dira getariarrak mailaz igotzeko 
kanporaketarako, eta aurten, azkenean, lortu dute hainbeste desiotako ametsa 
errealitate bihurtzea. 

Getariako Arraun Elkartea

Gaur-gaurkoz, 19 arraunlarik, tar tean 
entrenatzaileak, eta zuzendaritzako hamaika 
kidek osatzen dute Getariako Arraun Elkartea. 

Horietatik hiru lagun izan ezik, gainerako guztiak 
getariarrak dira, harrobikoak. Kontuan izanda herrian 
2.830 pertsona (EUSTAT, 2020) bizi garela, ia 
getariarrez bakarrik osatutako traineru bat osatzea 
eta, urtez urte, hura mantentzea lorpen handia da. 
Talde hori arrauneko mailarik altuenera igotzea, ordea, 
ikaragarria da.

Duela hiru urte Esperantza uretaratzeko ahalegin 
bereziak egin behar izan zituen arraun elkarteak. 
Gorka Etxeberriak entrenatzaile kargua utzi ostean, 
Ion Larrañagak hartu zuen taldearen gidaritza eta 
hark ARTZAPEri 2019ko ekainean azaldu zionez, "ez 
dakit deialdiagatik edo klubak berak egindako telefono 
deiengatik den, baina azkenean lortu da trainerua 
uretaratzea". Nolako taldea osatu zuten galdetuta, 
"gaztea, esperientziadun pare bat daude baina oso 
gazteak dira, oraindik egin gabeko arraunlariak. 
Fisikoki arina eta burugogorra da taldea. Ez dugu 
pisu handirik, ezta indarrik ere, baina beste ezaugarri 
batzuk ditugu eta horiek indartzen saiatuko gara", 
erantzun zuen entrenatzaileak. 

Zenbait baja eta alta egon arren, oinarrian, 2019an 
osatutako talde horrexek lortu du aurten TKE Ligarako 
igoera. Xabier Goikoetxea Getariako Arraun Elkarteko 
zuzendaritzako kidearen hitzetan, "azkenean lortu da 
denon ametsa eta arraunlari batek txiki-txikitatik amesten 
duena".

2021eko denboraldia borobila izan da Esperantzarentzat. 
Bandera ugari ekarri dituzte etxera, zehazki, KAE1 Ligako 
bost eta Espainiako Txapelketakoa. Hori gutxi ez eta 
ligan ere irabazleak izan dira. Garaipen horri esker, 
Eusko Label Ligara igotzeko kanporaketako txarteletako 
bat eskuratu zuten eta azkenean, igoera bera ere bai. 
Datorren urtean, beraz, punta-puntako arraunlarien artean 
izango dira getariarrak.

Irailaren 19an, igoera lortu zuten egunean, Goikoetxeak 
adierazi zuen "hau lortzea oso zaila" dela, eta gaineratu 
"klub asko daude gure aldean potentzial handiarekin. Guk 
gure apaltasunean, harrobiko jendearekin lortu duguna, 
iruditzen zait, handia dela. Noraino iritsiko zaren inoiz 
ez da jakiten. Orduan, lana, esfortzua eta sakrifizioa, 
besterik ez dago. Horren ondorioz, hauxe lortu da".  

Emozioz betetako asteburua
Irailaren 18an eta 19an jokatu zituzten kanporaketako 
bi estropadak getariarrek. Larunbatean, Bermeon, 
itsasoan, egin zuten arraun; igandean, berriz, 
Portugaleteko ibaian. Bi jardunaldiak, kanporaketetan 
egin ohi den modura, erlojuaren aurka jokatu zituzten. 
Getariarrekin batera, Kaiku Berez Galanta (Bizkaia), 
SD Tiran Pereira (Galizia), Samertolameu Oversea 
(Galizia) eta Bueu (Galizia) izan ziren parte hartzaileak. 
Bi egun horiek tentsioz eta emozioz bizi izan zituzten 
arraunlariek, zuzendaritzako kideek eta jarraitzaileek.

Getariatik zaletu ugari joan zen, bai Bermeora bai 
Portugaletera. Estropadek iraun bitartean, irratiko 
esatariaren ahotsa zen erreferentzia garrantzitsuena 

Testua eta argazkiak
INTZA GURRUTXAGA

ikusleen artean. Esperantza gerturatzen zenean, ordea, 
irratiari animo oihuak eta danbor hotsak gailentzen 
zitzaizkion, arraunlariak gertu zeudenean haiei 
indarrak bidaltzea baitzen helburu nagusia. 

Bermeon, lehenengo luzerako aurretik jartzea lortu 
zuten. Horrek, uretatik kanpo zeudenei, estropada 
nolabaiteko lasaitasunarekin jarraitzeko aukera eman 
zien. Hala ere, ez zegoen huts egiteko tarterik eta 
estropada amaitu arte ezin izan zuten urduritasuna 
uxatu. Jardunaldia amaitu ostean ere, Jon Ander De La 
Hozek ARTZAPEri esan bezala, "lasaitasunik ez dago. 
Hemen aurkari oso gogorrak daude, azkar ibiltzen 
diren txalupak, eta geu ez gara ibaian ondoenak 
ibiltzen garenak. Beraz, bihar ere borrokatu egin 
beharko da helburua lortzekotan".

Edukiera muga dela-eta, hainbat getariarrek ezin izan 
zuten gertutik jarraitu Bermeoko estropada. Izan ere, 
dikera sartu ahal izateko, ezinbestekoa zen sarrerak 
aurrez hartzea. Ondorioz, Portugaleten ez bezala, 
zaletuak bananduta zeuden eta zenbaitek urrunetik 
edo tabernaren bateko telebistatik jarraitu behar izan 
zuen kanporaketako lehen jardunaldia.

Horrek bertan zegoen giroa baldintzatu zuen 
eta Portugaletekoa baino lasaiagoa izan zen  
—kanporaketako lehen estropada izateak ere izango 
zuen eraginik—. Estropada amaitu ordurako, ordea,  
Bermeon zeuden getariarrak arranpalan batu eta 
arraunlariak zoriondu zituzten. 

Traste guztiak jaso ostean, kirolariak, zintzo-zintzo, 
hotelera joan ziren. Eurentzat garrantzitsuena hurrengo 
egunerako indarrak berreskuratzea eta deskantsatzea 
baitzen. Hainbat zaletuk, ordea, ez zuen erretiratzeko 
presa handiegirik izan eta festa giroan murgilduz 
(pandemia garaian ez bageunde, Bermeoko  jaiak izango 
ziratekeen) bezperatik hasi ziren ospatzen garaipena. 

Hurrengo egunean, 11:50ean hasi zen kanporaketako 
bigarren estropada; hura bezperakoa baino estuagoa 
izan zen. Lehenengo luzea amaitzean kezka eta beldurra 
nagusitu ziren. Izan ere, Kaiku Berez Galantaren atzetik 
eta Samertolameu Oversearekin berdinduta iritsi ziren 
aurrenengo ziabogara getariarrak. Bigarren luzean 
Samertolameurekiko bi segundoko abantaila lortu zuten 
eta hala, bigarren postuan jarri ziren. 

Bigarren leku horri eutsi zioten gainerako ibilbidean 
zehar. Tarteak, ordea, ez ziren oso zabalak eta, 
dena amaitu arte, tentu handiz ibili beharra zegoen, 
inork aurre hartu ez ziezaieten. Azkenean, bigarren 
sailkatzea lortu zuen Esperantzak. Horri eta bezperako 

Begirada uretan eta entzumena irratian izan zuten zaletuek. 

Esperantzako arraunlariak uretan.

ERREPORTAJEA

garaipenari esker, bederatzi punturekin, TKE Ligarako 
igoera eskuratu zuen eta poztasunak zein alaitasunak 
eztanda egin zuten Portugaleten zeudenen artean.

Ospakizun eguna 
Igandeko estropada amaitu ordurako hasi zen festa, bai 
arraunlarien eta baita getariarren artean ere. Aurrena 
tostartean eta gero pantalanean, arraun elkarteko 
kideen artean besarkadak izan ziren nagusi, baita 
emozioz betetako negar malkoak ere. Arraunlariak 
uretatik ateratzerako, estropada ikusten ari ziren gunetik, 
kalejiran, arranpalara gerturatu zen Portugaletera 
bertaratutako getariar andana. Bertan, une hunkigarriak 
biziz, arraunlariekin bat egin eta denek batera ospatu 
zuten garaipena.

19:30ean, Getarian bertan eman zitzaion hasiera 
ospakizunari. Gazte Alaiak Txistulari Taldearen 
laguntzarekin, arraunlariak moilatik plazara igo ziren. 
Artzape, Kale Nagusia eta plaza jendez lepo zeuden. 
Getariako kaleak marroi kolorez jantzi ziren. Plazan, 
arraun elkarteko gazteek, etorkizunean gaurko traineruko 
arraunlariei erreleboa hartu diezaioketenek, arraunak 
altxatu eta aurreskua egin zieten. Ondoren, Getariako 
Musika Bandak hartu zien txanda txistulariei, eta ongi-
etorriaren gainerako zatiari musika jarri zion. 

Arraunlariak banaka, binaka edota hirunaka irten 
ziren udaletxeko balkoira. Josean Olanok egin zituen 
aurkezle lanak eta hemen ere txaloak eta oihuak 
ez ziren falta izan. Libe Goenagak bertso baten 
bitartez zoriondu zituen protagonistak, eta gero, 
Jon Ander De La Hoz arraunlariak, Haritz Alberdi 
alkateak eta Xabier Goikoetxea zuzendaritzako 
kideak hartu zuten mikrofonoa. Guztiek esker hitzak 
izan zituzten ahoan. De La Hozek Getariako Arraun 
Elkarteak aurrera egiteko lanean ibilitako "lau-bost 
mandatari" aipatu zituen: "Josean Olano, Zigor 
Saizar, Bartolo Campos Zubizarreta, Jose Agustin 
Larrañaga eta Manuel Ignazio Gorostiaga". Alkateak 
ere, egindako guztiagatik, klubeko kideak zoriondu 
zituen. Goikoetxeak, berriz, "herri osoaren" garaipena 
dela nabarmendu zuen. 

Horren adierazle, nolabait, Portugaleteko estropada 
bukatu orduko, arraunlariek jantzitako kamiseta marroia. 
Bi mezu zeramatzan: atzeko aldean Eskerrik asko 
Getaria jartzen zien; aurreko aldean, berriz, Andoni beti 
gurekin. Goikoetxeak ongietorriaren ostean ARTZAPEri 
adierazi zionez, "herriaren bultzada eta herrian horrelako 
poza ikustea ikaragarria da. Azkenean, garaipen hau 
herriari esker da". Era berean, Andoni Galarraga izan 
zuen gogoan: "Andonik ere dagoen lekutik bultzada 
eman digu".

ERREPORTAJEA

ION LARRAÑAGA
"OSO HUNKITUTA GERATU NAIZ  
HERRIAREN JARRERAREKIN"
Oraindik arrakastaren aparretan zegoenean hitz egin genuen Ion Larrañaga Getariako Arraun Elkarteko 
entrenatzailearekin, play offak amaitu eta bi egunetara. Bizitakoaren poza ezin ezkutatuta, azken 
asteetako nekea nabarmendu eta deskantsu zein deskonexio beharra aipatu zituen behin eta berriro. Hala 
ere, begirada apur bat aurrerago jartzeko ahalegina egin genuen; goizegi, dena den. 

TESTUA eta ARGAZKIAK
INTZA GURRUTXAGA

Pare bat egun eduki 
dituzue gertatuaz pixka bat 
pentsatzeko, zer moduz? 
Oraindik asimilatzen ari gara; 
gauzak baretu dira baina 
buruan dena bueltaka daukat: 
igandekoa, larunbatekoa...   

Larunbatean nahiz igandean 
ikusi zen, uretara sartzean, 
urduri eta serio zeundetela. 
Ez dugu askotan jokatu 
estropadarik horrelako 
egoera batean eta normala 
da arraunlariak, eta denak, 
tentsioan egotea. 

Larunbatean nahiko ondo 
geunden baina igandean 
nabaritu zen urduritasuna 
eta estropadako lehenengo 
zatian, behintzat, hori igarri 
genuen. Gero, zeurea ematen 
hasten zara. Dena ondo 
joan zen eta eskerrak!

Aurreko asteetan, zer sumatzen 
zen taldean?  
Klubean, arraunlariak oso 
ondo ikusi ditut, oso ondo. 
Azaltzen nintzenean, denak 
betiko bromak eta halakoak 
egiten; ez nuen askorik 
nabaritzen. Estropada hurreratu 
ahala, gero eta urduritasun 
gehiago baina klubeko 
entrenamenduetan ez askorik.

Klubean zauden bitartean, 
elkarrekin hitz egiten, hau eta 
beste egiten... gauzak errazago 
joaten dira. Etxean edo lanean 
zaudenean, bakarrik-edo, 
gauza asko pasatzen dira 
burutik eta bai izaten dira 
urduritasunak, lo gutxi egitea... 

Halakoetan, tokatuko zitzaizun 
zuri ere arraunlariei emozioak 
kudeatzen lagundu beharra, ez?
Bai, denetik egin behar izaten 
da (barrez). Esperientziak ere 
zerbaitetarako balio du eta 
gauzak lasaitzen edo zuzentzen 

laguntzen dizu, baita ondoan 
dauden zuzendaritzako kideek 
eta beste guztiek ere.

Larunbatean joan zen jendea 
Bermeora, baina igandean 
Portugaleten jendetza izan zen.  
Bai, oso harrituta geratu 
naiz, ostiraletik bertatik, ordu 
jakin batean geratu zirela 
jakin nuenetik. Uretara irten 
ginenean zenbat jende zegoen 
ikusita... Ez dakit zer nolako 
entrenamendua egin genuen ere, 
denok dardarka jarri ginen-eta. 

Asteburu guztian jendea oso 
gainean eduki genuen. Ez 
nuen asko begiratu Bermeon 
baina iruditzen zait jendearen 
gehiengoa getariarra zela, 
eta badakit Mundakako 
beste gune batean ere, 
gehiengoa getariarra zela. 
Portugaletekoa, berriz, 
ikusgarria izan zen: zenbat 
jende, zenbat zarata, nola 
nabaritzen ziren getariarrak. 

Gero, herriko ongietorria, ba... 
ez dago esaterik, hainbeste 
jende ikustea balkoian, moilatik 
gora gindoazela, handia.  

Eskerrak eman nahi dizkiot 
Getariari, ez nuelako halakorik 
pentsatzen, ni behintzat oso 
hunkituta geratu naiz herriaren 
jarrerarekin. Ez nuen uste Getarian 
hainbesteko bultzada zeukanik 
arraunak eta, alde horretatik, oso 
pozik nago. Getariarra naizela 
harrotasun handiarekin esango dut.

Badirudi izan duela arraunak 
berpizte bat, eta orain gorenera 
heldu dela. Etorkizunera begira, 
umeak-eta hasteko, indarra 
emango diolakoan?  
Bai, ea hala den. Gure 
helburua da ahalik eta ondoena 
ibiltzea, urtero trainerua uretan 
edukitzea, eta nola ez, etortzen 
diren ume-gazteei laguntzea. 

Badakigu beste kirolek indar 
handia dutela baina Getarian beti 

Larrañaga estropada baten aurretik taldeari hizketan.

eduki du arraunak indar pixka 
bat. Aspaldian, bajatuta dago, 
ea honek pixka bat berpizten 
dituen herriko gazteak eta denon 
artean berriro ume pila bat ikusten 
dugun Getariako klubean.

Denboraldiari ezin zaio gehiago 
eskatu, ezta? 
Ez, ez, denboraldia bikaina izan 
da. Ez daukat kalifikatzailerik.

Ligako bost bandera eta 
Espainiakoa. 
Bai, hori da, KAE1 Ligako bost 
bandera, Liga bera, Espainiako 
txapelketa, eta azkenean, igoera.

Hala ere, heriotzak, pandemia 
eta bestelakoak tarteko, urte 
gogorra izan da. Taldean, nola 
egin diozue aurre horri? 
Naturaltasunarekin egin behar da 
dena. Aldamenekoa gaizki dagoela 
ikusten baduzu, ez daukazu babesa 
ematea beste zereginik. Egia da 

aurtengoa oso negu gogorra izan 
dela guretzat; mundu guztiarentzat, 
baina guretzat... xingola beltzak 
ia ez ditugu kendu ere egin 
platanitoetatik, baten ama ez 
bazen, bestearen aitona, gurasoa, 
izeko… hamaika edo hamabi, ez 
dakit zenbat kontatu ditugun. Gehi 
Andoni, gehi Jon Urresti beteranoa...

Asko ukitu gaitu eta naturaltasun 
horretan, elkar lagunduz, jardun 
dugu. Uste dut klub honek, 
taldeak, daukan berezitasuna 
hori dela: lagunak dira denak, ia 
kuadrillakoak eta egun guztian 
elkarrekin daude. Elkar ondo 
ezagutzen dute eta horrek asko 
laguntzen du babesteko ere.

Goiz da datorren denboraldiari 
begiratzeko, baina aurreikusten 
al duzue zein aldaketa eta 
behar izan daitezkeen? 
Denetik beharko da, baina 
oraingoz ez naiz jarri hurrengo 

urtean pentsatzen. Aurrenengo 
gauza da atseden hartzea eta 
deskonektatzea, hori ere behar 
izaten da-eta. Opor batzuk 
egin ondoren hitz egingo 
dugu zer den, zer ez den eta 
jarraituko dugun, ez dugun, 
nork jarraituko duen, nork ez...

Gauza horiek egin beharrekoak 
dira, zenbat eta lehenago 
hobeto, baina gorputzak ere 
eskatzen du lasaitzea.

Zuk zeuk, jarraitzeko asmorik 
bai? 
Ez dakit oraindik. Azkeneko 
hiru aste hauek oso-oso 
gogorrak egin zaizkit, ez 
dakit nire buruari jarri diodan 
presioagatik edo kanpotik etorri 
denagatik baina... Pixka bat 
tokatzen zait deskantsatzea 
eta deskonektatzea, ez 
dauzkat 18 urte eta gorputza 
ere ez da besteena bezala 
bere onera etortzen. 

Arraunean, behintzat, seguru 
ez dudala egingo. Igandekoa 
izan da nire azkeneko 
estropada, hori argi daukat.

Eta azkenekoa izanda, nola 
bizi izan zenuen? Penarik izan 
zenuen? 
Bai, bai, noski. Urte asko 
daramatzat esaten ez dudala 
gehiago estropadarik jokatuko, 
eta beti erori izan naiz. Baina, 
nola hobeto horrela uztea 
baino, herrian igoera lortuta eta 
traineruaren barruan egonda? 

Uste dut gauzak naturalki hartu 
behar direla, orain arte beti segi 
izan dut laguntzeko, baina jada 
gorputzak ez dit laguntzen. 

Onena da orain datozen 
indarrei uztea, erakutsi 
dute zertarako gai diren; 
baztertu eta haiek animatu 
beharko ditugu.

"Lagunak dira denak, ia kuadrillakoak eta egun 
guztian elkarrekin daude. Elkar ondo ezagutzen 

dute eta horrek asko laguntzen du"

Larrañaga Portugaleteko estropadan, azkena arraunlari gisa.

Eman hemen  

zure negozioaren berri

ARGAZKI ERREPORTAJEA: GETARIAKO ARRAUN ELKARTEAREN IGOERA

JUANITO XANTI,  
JAI GIROKO  
BERTSOLARIA 
Irailarekin batera udazkena dator; udara bukatu 
aurretik gustatzen zaigu bertso-eskolakoei doinu alaiz 
zuen belarriak alaitzea eta irribarre bat ateratzea. 
Asmo horretan egiten ditugu urtero bertso-paper 
musikatuak eta aurtengoan ere Bista Onan izan dira 
nahiko kantu eta algara.

Bertso-paper musikatuak

Aurtengoa berezi samarra izan da eta ez 
lekuagatik bakarrik... Ur tero, aurreko 
belaunaldiko ber tsolari bat omentzen 

saiatzen gara, haren ibilbidea laburtuz eta bertsoak 
kantatuz. Aurtengoan, ez zuen gutxiago merezi eta, 
etxera begira jarri gara. Bagenuen zein gogoratua: 
Juan Eizagirre Ulazia.

Batzuentzat Tr ini Zubizarretaren alarguna, 
besteentzat Mari Jose eta Valentin Eizagirreren 
aita, eta gaztexeago garenontzat Uraitz, Ion, Josu 
eta Ibaien aitona... baina denontzat Juanito Xanti. 
Getaiko balearen bertsoak kantatu genituenean 
gazte batek baino gehiagok esan zigun ez zekitela 
bertsolaria izan zenik eta... bertsolaria? A ze 
nolakoa, gainera! Hemen doakizue, estimu handiz, 
gure omenaldi xumearen bigarren partea.

1930eko urtarrilaren 1ean sortua. Aitonaren Santi 
izenagatik, Juanito Xanti deituraz ezaguna. 10 urte 
zituela aita hil zitzaion eta, beraz, gazterik hasi 
zen lanean. Lehenik eta behin, 12 urterekin, egurra 
saltzen; 15 urterekin peoi lanetan etxeak eraikitzen 
eta 16rekin, ia herriko denak bezalaxe, itsasoan. 
Itsasoarekin lotura estua izan zuen, hargatik 
soldaduskatik libratu zen eta 1949an bere biziko 

esperientziarik esanguratsuenetako bizi izan zuen: 
Lurdesko Ama itsasontziaren naufragioa. Zorionez 
bizirik atera zen eta oso presente izaten zuen eduki 
zuen zortea, egun hartan bigarren aldiz jaio zela 
esaten baitzuen.

Ez zen geldirik egoteko gizona eta lehorrean 
zegoenean ere lan eta lan jarduten zuen: bere 
baratzan lanean ez bazen, hango eta hemengo 
mahastietan aitzur-lanetan aritzen zen. Bere 
aisialdirako bi pasio handi zituen: pilota eta 
bertsoak. Pilotari abila zen zinez, hainbat apustu 
irabazitakoa. Izan omen ziren bi aurkariren kontra 
irabazitako partidak ere! Oso gogoan omen zuen 
berak garaitutako pilotari bat ondoren profesionala 
izan zela, berak ere aurrera jarraitu bazuen ez zen 
urruti ibiliko... baina pilotatik zaila zen etxekoak 
mantentzeko adina irabaztea eta uztea erabaki zuen. 

Bertsoei helduta, beti zegoen kantatzeko prest. Burua 
argia bazuen ere, ez zitzaion bertsoak idaztea 
gustatzen baina bat-batean aritzeko ikaragarrizko 
zaletasuna zuen. Herriko zein auzoko jaietan beti 
abesten zuen, batez ere San Antonetan elizan. 

ERREPORTAJEA

TESTUA 
ALAMEDATIK HABANERARA BERTSO ESKOLA

ARGAZKIAK
FAMILIAK UTZITAKOAK

Balearen bertsoak
1. 

Mila zortzireun eta
hirurogeita hemezortzian

otsaila zen kristau maiteok 
egunez berez batian

bale eder bat agertu baizen
egun delako sasoian

getariarrak amorru biziz
bera harrapatu nahian.

2. 
Txalupa batzuk atera ziren

gizon, arpoi eta guzi
balearena urreatu ta 

arpoi sartzen ziran hasi
arpoian minez balea berriz

saltoka eta irrintzi
burruka hura zeinek asmatu

nork eingo zun irabazi.

3. 
Denborak aurrera zijoazen
balea hasi zan ahuldutzen

arpoi zulotatik baitzuan
bere odola galdutzen

patroiak zion aupa mutilak!
Hau hasi zaiguk makaltzen

denbora asko baino lehenago
geuk gaituk nagusitzen.

4. 
Odolez hustu egin zan eta

balea zegoen askia
zezkaten tresnak lotu zizkiaten

ta gero kaiaren bila
kalian berriz hementxen zegon

egundoko jende pila
gizon haieri ematekotan

ongietorri umila.

Urtarrilaren17a data kuttuna izaten zuen. Berak 
abesteaz gain, herrira etortzen ziren bertsolariekin 
jardutea gustatzen zitzaion. Herrian aritu ondoren, 
Joxe Loidikora (gaur egun, Iribar jatetxea) joateko 
ohitura zen eta Juan fin-fin bazkalostera, kafera, 
agertzen omen zen kantura. Manuel Lasarte, Lazkao 
Txiki, Lizaso edota Uztapide bertsolariekin abesteko 
aukera izan zuen. Denak ere goren mailakoak 
ziren baina Manuel Lasarte eta Lazkao Txiki zituen 
kuttunenak. 

Familia bazkarietan, ezkontzetan, omenaldietan ez 
zen bere bertsorik falta izan... plaza gizona baitzen 
Juan. 2009an, bere emaztea hil zenean, abesteari 
laga zion baina bere azken egunetan, urte askoren 
ondoren, berak ondoen zekien moduan agurtu zuen 
bere familia: bertso batekin. 

Aurtengo otsailan agurtu genuen Juan eta ez ditugu 
berehalakoan ahaztuko ez bere ibilbide oparoa, ez 
bere bertsoak. Bertsolari eta bertsozale eredugarria. 
Lerro hauetatik besarkada bat familiari eta...  eskerrik 
asko zuri, Juan. Zure uberan, Getariako kaleak eta 
plazak bertso doinuz alaitzen jarraituko dugu.

XIMON ARANGUREN

Udazkenarekin batera

Hilabete hasieran, ARTZAPE aldizkarian lan egiten duen Intzak testu bat 
idazteko eskatu zidan. Bertsolarien gai jartzailea nola, halaxe zuzendu 
zitzaidan Intza: "Hau da nahi duzun doinu, neurri eta gairen inguruan 

idaztea tokatu zaizun hilabetea".

Buruari bueltaka hasita, eta zerbait freskoa eta momentukoa idatzi nahian, 
udazkenak berarekin ekarri dituen gaien inguruan idaztea otu zitzaidan. 
Honela, lehen unean, errazena zelako edo, Getariako arraunlariek egindako 
balentriaren inguruan idazteari ekin nion, baina estriborra eta baborra nekez 
bereizten ditut. Horregatik, eta aldizkari honetan idazten duten pertsonak 
ezagututa, haiei utziko diet honi buruz idazten, ni baino askoz gehiago 
dakite eta.

Bigarren botean, interesgarri plantak egin nahian, La Palman gertatutako 
hondamendiaz jardutea pentsatu nuen. Ordea, egun batetik bestera ezer 
gabe gelditu diren horien sentimenduak hitzez adieraztea gogorregia 
egiten zitzaidan, eta beraz, albo batera hau ere! Jarraian, erdi zalantzan, 
Johnny Deepi emandako Donostia Sariari heltzea erabaki nuen, honek ere 
harrotu baitzituen hautsak gurean. Agian hurrengo urterako utzi behar zuten 
gonbidapena? Agian berak ordaindu du hona etortzeagatik? Auskalo! Baina, 
ze kristo, ez daukat ideia handirik zer gertatu den, eta horregatik, hobe ez 
baloratu. Azkenean, ideia hau ere bazterrera utzi behar izan nuen.

Nire buruan udazkenarekin zetozen ideiak itzaltzen zihoazen. Halako 
batean, ordea, ETB 1eko Gaur Egunen, urrian ohikoa den txorien eta beren 
migrazioaren fenomenoari buruzko berri bat eman zuten, eta orduan, egin 
zidan klik buruak.

Getariako San Anton mendia hegazti askoren bizileku da, eta aurten, itxura 
denez, bertan espezie berri bat atzeman dute. Adituak ez daude ziur noiz hasi 
zen espezie hau gure mendian hedatzen —abuztu hasiera aipatzen dute—, 
baina frogatuta dago gautxoria dela. Dirudienez, hasiera batean, ordu bata 
aldera ateratzen zen bere babeslekutik, eta udazkena gerturatu ahala, gero eta 
beranduago ateratzen da: goizeko hirurak aldera. Hauen migrazio prozesuaz 
ezer gutxi dakigu. Batzuen iritziz, LABIren neurriek baldintzatzen dute hauen 
bidaia, hala ere, oraindik ikusteko dago.

Askotan entzun dugu getariarron ahotan, San Antongo mendia goizetan 
arnasgune paregabea dela: libre sentitzeko, hausnartzeko, lasai egoteko... 
Bada, orain, gauetan ere txori askoren arnasgune da.

ARTZAPETIK BEGIRA

ANDRES ALBERDI

Arranpala

Ranpa, arranpa, arranpla, rampla, arranpala...: 
molde horiek guztiak entzuten dira Getariako 

herriko jendearen ahotan. Denak al dira erabiltzeko 
modukoak eta egokiak?

Bistan da horko molde horiek guztiek erdarazko 
rampa edo rampla hitzak dituztela oinarri. Horietatik 

erabiliena, Getariako adineko jendearen artean 
behintzat, arranpala da. Euskaltzaindiaren 

Hiztegian ez da ageri hitza, baina bai Orotariko 
Euskal Hiztegian. Getariatik kanpora ere erabiltzen 
da (aski da Googlen bilaketa egitea horretarako).

Gustuak gorabehera, arranpala moldea iruditzen 
zaigu guztietatik egokiena, mailegu zahar baten 

ezaugarriak bete-betean eta zuzen gordetzen 
baititu [rampla > (ar)ranp(a)la], eta esango genuke, 

gainera, bera dela forma zaharrena. 
Euskarak, antzinako maileguetan, hitz-hasierako r- 

ekiditera jotzen zuen, eta, hala, bokal bat eransten 
zien hitz mailegatuei: Erroma, Errusia, arrazoi, 

errege, erremedio… (gaur egun arau hori ez da 
hain estua, batez ere hitz berri eta teknikoetan, 
radar, robot, ranking...). Horrek esplikatzen du 
arranpala hitzaren hasierako a- hori (rampla > 

arranp(a)la). 
Bestalde, euskarak antzina ez zituen onartzen pla, bra, 
bru... gisako soinu-multzoak. Maileguetan soinu horiek 
saihestera egiten zuen, dela soilduz (pluma > luma, 
plantare > landare, planu(s) > lau...), dela  bokal 

bat tartekatuz (libru(m) > liburu, frogatu(s) > forogatu, 
christino > giristino, Kleto > Keleto...). Horrek argitzen 

du bigarren aldea (rampla > (ar)ranpala). 

Oharra: Angel Errastik egin digu hitz honi buruz 
hitz egiteko proposamena

Getarian eta inguruetan esaten diren hitzen txokoa da hau. Animatu eta bidali info@artzape.eusera ezagutzen dituzun hitzak.

ZAINTZA
EGUNAK

Urriaren 18tik 23ra. 

FULDAIN 
FARMAZIA

Urriak 28
Ilbehera

Urriak 6
Ilberria

Urriak 20 
Ilbetea

Urriak 13
Ilgora

GETARIAKO HITZA

Han antxua!

Badira 20 urte elizako kanpandorretik sirena hotsa 
entzuten ez dela. Bakarra antxoa zetorrenean, bat 
luzea, antxoa handia bazen eta bi, beste arrain 

motaren bat porturatzen bazen. Baina komunikazio 
bide berriek eta mugikorraren sorrerak behin betirako 
isilarazi zuten itsasoaren deia, eta horrekin batera 
abisu hura entzuten genuenon poza: "Han antxua!".

Nostalgia nabaritzen da Maria Rosario Patxikuren 
hitzetan. Sirenaren gaia atera bezain laster, bere 
gazte garaiko Katukaleko etxera eraman gaitu. 
Orduko Getarian ohikoa zen moyako sirena eta 
abisu hura entzun orduko herrian poza nabaritzen 
zela azpimarratu digu. "Kamiyotik behera bizi zan 
herriya, Kale Nagusiya kontserba fabrikez beteta zeon 
eta sirena entzun orduko pozten ginan itsasoari lotuta 
bizi ginanak". 

Garai hartan, Kofradia Zaharraren alboan zegoen 
jeleratik ematen zuten abisua. Lehenengo sirena 
goizeko 06:00etan izaten zen, ondoren 06:30ean 
eta azkena ordu erdi beranduago, 07:00etan, benta 
hasi aurretik. "Sirena entzunda gerturatzen zian bentero 
eta konpradoriak moya".

Bizitza osoa eman du Maria Rosariok itsasoari lotuta, 
lanean, azken 40 urteak arrantzaleen kofradian. 
1970ean telefonista modura hasi zen bertan eta beste 
eginbeharren artean sirenaren arduraduna izan zen: 

"Ederrak entzuna naiz sirena dala ta ez dala, batzuei 
molestatu egiten zien sirenak, batez ere, arrantzale 
familikuak ez zianai".

"Eta estuasunak pasatakoa ere bai", gaineratu du. 
Sirenaren botoia askatu ezinda geratu izan zen 
behin baino gehiagotan, alarma hura isilarazi ezinda 
denbora luzez. Iribar ostatutik ihes eginak ere badira, 
alarma honen aurrean.

Barre artean kontatu digu Elkanoren lehorreratze egun 
batean gertatutakoa. Elkano lehorreratu eta portuari 
musu ematen zion momentu berean eragiten zion 
sirenari, baina urte hartan sirenak ez zuen jo, egun 
haietan kanpandorrean izan ziren lanak medio, sirena 
desaktibatuta geratu baitzen. 

1999ko martxoan, Kofradia Zaharretik berrira pasa 
ziren eta aldaketa hartatik urte gutxira amaitu zen behin 
betiko herri arrantzalea ginela adierazten zuen sirena 
hura.

Herri arrantzale baten ikonoetako bat. Orain arraina 
iritsi dela jakiteko, izan antxoa, atuna, berdela edo 
sardina, beste bide batzuk ditugu: sare sozialak, 
Whatsappa... Desagertu dira kontserba fabrika 
gehienak, aldatu dira arrainaren berri izateko bideak, 
aldatu dira jateko moduak baina arrainak sortzen duen 
pozak herriko kaleetan jarraitzen du oraindik.

www.artzape.eus

Abuztuak 30eko astelehen 
hartan itzuli ginen udako 
oporretatik Getariako Udal 

Liburutegikook. Jakingo duzuen 
bezala, abuztuan itxita egon 
ginen eta uztailean goizeko 
ordutegiarekin jardun genuen. 
Nahiko lasaiak izan zirenez, haur 
eta gazte literaturako liburuak 
berrantolatzeko aprobetxatu nahi 
izan genituen egun haiek. Etortzear 
zegoen ikasturte berria txukun hasi 
ahal izateko, besteak beste.

Lehen, egilearen arabera antolatuta 
eta ordenatuta zeuden liburu hauek. 
Txukunagoa ikusi eta suertatuko 
zelakoan, bildumaren arabera 
antolatu nahi izan genituen eta 
horri ekin genion ekaina bukaera 
aldera. Liburutegiko ohiko haur 
erabiltzaile batzuen laguntza 
tarteko, 8-12 urte arteko haur-
liburuen (kolore berdearekin 
ezaugarritu ditugunak) eta 12 urtetik 
aurrerako gazte liburuen (kolore 
horidunak) apalategiak guztiz 
hustu eta denontzako errazagoa 
eta erosoagoa izango dela uste 
dugun antolamendu berri batekin 
bete ditugu berriro. Liburu bakoitza 
dagokion bere bildumako beste 
liburuekin multzokatzen aritu ginen 
eta bildumarik gabekoak beste 
guztietatik bereizten. Bakoitzari 
zegokion aldaketa digital eta 
fisikoa egin ostean, apaletara 
eraman genituen guztiak berriz. 
Kasu honetan jadanik, bildumaka 
antolaturik geratuta. Apalak bizitza 
berri bat hartu du eta esango 

genuke harrera ona izaten ari dela 
erabiltzaileen aldetik. Laguntzaile 
benetan finak eduki genituen 
prozesu honetan eta hemendik gure 
eskerrak bidali nahi dizkiegu.

Apalategiaren antolaketa berrian 
hurrenkera honetan kokatu ditugu 
liburuak: lehen lehenik, haur 
literaturako klasikoak kokatu ditugu, 
ondoren, bildumarik gabeko 
aleak, (gometxa marroi batekin 
bereizi ditugunak), eta azkenik, 
beste liburu guztiak bildumaka eta 
alfabetikoki ordenatuta. Honela, 
bilduma bereko liburuak nahi 
izanez gero, denontzat aurkitzeko 
errazagoa izango dela espero 
dugu. Kuxkuxeatzera animatzen 
bazarete, hemen izango gara, 
beti bezala, zuen zain. Prozesu 

berbera egiten gabiltza orain 
5-8 urte arteko haur liburuekin, 
kolore gorriarekin ezaugarrituta 
daudenak. Horregatik sumatuko 
dituzue, agian, liburu hauek pixka 
bat aldrebesturik.

Ikasturtea ondo hasteko asmoarekin, 
erosketatxo bat egin dugu irailean. 
Itsasoa, mundubira, erabiltzaileen 
eskaerak, euskarazko literatura 
berritasun batzuk, Getariako 
Katukale irakurle taldean landuko 
dituzten eleberriak eta beste 
proposamen apur batzuk adin 
eta gustu ezberdinetarako. Etorri 
hori ere kuxkuxeatzera eta zurea 
aukeratzera.

Ikasturte berriak bere sorpresak ere 
ekarriko ditu. Beraz, egon adi!

Ikasturte berria ondo hasteko

Liburutegia.

urpekHARIAK

5 Asteartea
Lehorreratzeko herri 
elkarrizketako gazteen 
saioa 
Ordua: 18:00-20:00 
Parte hartu nahi dutenek izena 
eman behar dute 943 140 
957 telefono zenbakian edo 
elkano500@getaria.eus helbide 
elektronikoan. 

6 Asteazkena
Liburu aurkezpena: Gure 
Ama-Lur feminista da 
Ordua: 18:30 
Lekua: Alhondiga 
Ibon Muñoa Arizmendiarrietaren 
lana da. Ekitaldian parte hartuko 
du Amaia Lasa Alegriak.

9 Larunbata
Kontzertuak 
Ordua: 22:30 
Lekua: gaztetxia 
Comic Sans talde donostiarrak eta 
Onlifly getariarrak emango dute 
kontzertua. Herritarrek kaleratu 
berri duten "Go to hell" diskoa 
aurkeztuko dute. Sarrera mugatua 
izango da. 

13 Asteazkena
Lehorreratzeko herri 
elkarrizketako ekintzaileen 
saioa 
Ordua: 18:00-20:00 
Parte hartu nahi dutenek izena 
eman behar dute 943 140 
957 telefono zenbakian edo 
elkano500@getaria.eus helbide 
elektronikoan. 

20 Asteartea
Lehorreratzeko herri 

elkarrizketako emakumeen 
saioa 
Ordua: 18:00-20:00 
Parte hartu nahi dutenek izena 
eman behar dute 943 140 
957 telefono zenbakian edo 
elkano500@getaria.eus helbide 
elektronikoan. 

21 Osteguna
Mendi Asteko ekitaldia 

22 Ostirala
Odol ematea 
Ordua: 16:00-20:00 
Lekua: Ulpiano Etxea 
Antolatzailea: Odol Emaileen 
Elkartea eta Gure Txeru Elkartea 
Goizean 943 007 885 telefono 
zenbakira deitu eta hitzordua 
eskatu behar da.

24 Igandea
Mendi Asteko ekintza

28 Osteguna
Katukale irakurle taldearen 
saioa 
Ordua: 18:00 
Lekua: Alhondiga 
Xabier Montoiaren "Taxiak 
ez dira inoiz gelditzen" 
liburua izango dute aztergai 
idazlearekin berarekin. Uxue 
Alberdi izango da gidaria.

Lehorreratzeari buruzko 
mintzodromoa 
Ordua: 18:00-20:00 
Parte hartu nahi dutenek izena 
eman behar dute 943 140 
957 telefono zenbakian edo 
elkano500@getaria.eus helbide 
elektronikoan. 

2021eko URRIA
Kiroldegikoa

Hilabete honetan, Sahatsa kiroldegiaren eskutik, 
bertako instalakuntzak hilabetez erabiltzeko aukera 
zozkatu dugu Artzapeko bazkideen artean. 

Urriko irabazlea: 

Leandro Andreano Malmasoro

De la Fuenteren koadroa

Hilabete honetan ere eman digu collagea Markos 
de la Fuente Moral artistak, gure bazkideen artean 
zozkatzeko. Honakoa koadroa: 

Urriko irabazlea: 

Marian Amilibia Ibarguren

AGENDAZOZKETAK

Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



Izen-abizenak:

Helbidea-Herria:

Telefonoa:

Helbide elektronikoa:

Kontu zenbakia:

Banketxea:

Txeruko postontzian // info@artzape.eus

Urtean 25€ - Getariatik kanpo bidaltzea 30€

egin bazkide

www.artzape.eus


